
Հայաստանի Հանրապետության կենտրոնական բանկի խորհրդի որոշմամբ 
«ՎԱՐԿՍ ԷՅ ԷՄ» ունիվերսալ վարկային կազմակերպություն փակ բաժնետիրական  
ընկերության կողմից «Վարկային կազմակերպությունների մասին» ՀՀ օրենքի 18-րդ 
հոդվածի «բ» և «ե» կետերով, ՀՀ կենտրոնական բանկի խորհրդի 23.04.1999թ.-ի թիվ 
63-Ն որոշմամբ, ՀՀ Կենտրոնական բանկի խորհրդի 2002թ.-ի նոյեմբերի 5-ի թիվ 
347-Ն որոշմամբ սահմանված պահանջների խախտումները թույլ տալու համար 
վարկային կազմակերպության նկատմամբ կիրառվել է լիցենզիան ուժը կորցրած 
ճանաչելու պատասխանատվության միջոց: 

Միևնույն ժամանակ հաշվի առնելով այն հանգամանքը, որ նշված որոշումը 
պարունակում է ծառայողական գաղտնիք հանդիսացող տեղեկություններ՝ 
հրապարկվում է միայն որոշման եզրափակիչ մասը: 
         Ստորև ներկայացված է որոշման վերնագիրը և եզրափակիչ մասը: 

ՈՐՈՇՈՒՄ Է. 
 
1.           Ուժը կորցրած ճանաչել ՀՀ կենտրոնական բանկի խորհրդի 

08.11.2016թ. թիվ 192-Ա որոշմամբ Կազմակերպությանը տրամադրված թիվ 41 
վարկային կազմակերպության լիցենզիան: 

2. Հանձնարարել Հայաստանի Հանրապետության կենտրոնական բանկի 
հասարակայնության հետ կապերի ծառայությանը՝ Կազմակերպության հետ 



վարկային և պահատվության պայմանագրեր կնքած քաղաքացիների շահերի 
պաշտպանության նպատակով ապահովել սույն որոշման եզրափակիչ մասի 
հրապարակումը Հայաստանի Հանրապետության կենտրոնական բանկի 
ինտերնետային կայքում և զանգվածային լրատվության միջոցներում:  

3. Սույն որոշումն ուժի մեջ է մտնում զանգվածային լրատվության միջոցներով 
Կենտրոնական բանկի ինտերնետային կայքում հրապարակվելու պահից և այն 
ենթակա է անհապաղ կատարման:     

4. Սույն որոշումը ՀՀ օրենսդրությամբ սահմանված կարգով կարող է 
բողոքարկվել Հայաստանի Հանրապետության վարչական դատարան:  

